
Broj: 01-698/26 
Sarajevo, 1.9.2026. godine 
 
Na osnovu čl. 17. i 66. Statuta Samostalnog sindikata državnih službenika i namještenika u 
organima državne službe, sudskoj vlasti i javnim ustanovama u Federaciji Bosne i Hercegovine 
– prečišćeni tekst, broj: 031-637-6-1/22 od 26.4.2022. godine, ovjerenog kod Federalnog 
ministarstva pravde pod brojem: 03-054-3129/96 od 27.7.2022. godine, donosi se 
 

O D L U K A 
o načinu uplate i raspodjele sindikalne članarine 

 
 

Član 1. 
(Visina sindikalne članarine) 

Sindikalna članarina iznosi 1% neto plaće zaposlenog člana Sindikata. 
 

Član 2. 
(Uplata sindikalne članarine) 

Poslodavac obračunava sindikalnu članarinu u visini od 1% neto plaće zaposlenog člana 
Sindikata i cjelokupan iznos obračunate članarine uplaćuje na transakcijski račun Samostalnog 
sindikata državnih službenika i namještenika u organima državne službe, sudskoj vlasti i javnim 
ustanovama u Federaciji Bosne i Hercegovine (u daljem tekstu: Sindikat), otvoren kod: 
 

Intesa Sanpaolo Banke d.d. Bosna i Hercegovina 
Transakcijski račun broj: 1540011100657612 

Prilikom uplate sindikalne članarine obavezno se navodi naziv sindikalne 
organizacije/podružnice i mjesec za koji se uplata vrši. 
 

Član 3. 
(Raspodjela sindikalne članarine) 

Sindikat vrši raspodjelu cjelokupnog iznosa sindikalne članarine uplaćenog na transakcijski 
račun Sindikata, u skladu s članom 66. Statuta Sindikata, na sljedeći način: 

 dio sindikalne članarine u visini od 0,50% neto plaće člana Sindikata pripada 
sindikalnoj organizaciji/podružnici i Sindikat ga uplaćuje na njen transakcijski račun;  

 dio sindikalne članarine u visini od 0,50% neto plaće člana Sindikata pripada Sindikatu 
i zadržava se na transakcijskom računu Sindikata.  

Raspodjelu sindikalne članarine Sindikat vrši na osnovu podataka o izvršenoj uplati i pripadnosti 
članova odgovarajućoj sindikalnoj organizaciji/podružnici. 

Član 4. 
(Dostavljanje Odluke poslodavcu) 

Predsjednik sindikalne organizacije/podružnice dužan je ovu odluku dostaviti putem protokola 
poslodavca, kao i službi računovodstva, odnosno drugoj nadležnoj službi koja vrši obračun i 
obustavu sindikalne članarine od plaće te obračun i isplatu plaća zaposlenih. 
Predsjednik sindikalne organizacije/podružnice dužan je dokaz o izvršenoj dostavi ove odluke 
čuvati u evidenciji sindikalne organizacije/podružnice. 

 
Član 5. 

(Podaci za raspodjelu članarine) 
Predsjednik sindikalne organizacije/podružnice dužan je Stručnoj službi Sindikata pravovremeno 
dostaviti tačne podatke o transakcijskom računu sindikalne organizacije/podružnice, kao i svaku 
promjenu podataka koja je od značaja za pravilnu i blagovremenu raspodjelu sindikalne 
članarine. 
Za praćenje uplata i raspodjelu sindikalne članarine u skladu s ovom odlukom zadužuje se 
Stručna služba Sindikata. 

Član 6. 
(Prestanak važenja ranije odluke) 

Stupanjem na snagu ove odluke prestaje da važi Odluka o načinu uplate i raspodjele sindikalne 
članarine, broj: 01-312/22 od 9.3.2022. godine. 

 
Član 7. 

(Stupanje na snagu) 
Ova odluka stupa na snagu danom donošenja i objavit će se na službenoj internet stranici 
Sindikata www.sufbih.ba. 
 
 
Dostaviti: 

 predsjednicima sindikalnih organizacija/podružnica;  
 poslodavcima;  
 službama računovodstva, odnosno drugim nadležnim službama za obračun i isplatu 

plaća;  
 Stručnoj službi Sindikata;  
 računovodstvu Sindikata;  
 a/a. 

